
MALTA 

 

QORTI TA' L-APPELL KRIMINALI 
 
 

ONOR. IMHALLEF 
DAVID SCICLUNA 

 
 
 

Seduta tas-7 ta' Marzu, 2012 

 
 

Appell Kriminali Numru. 525/2010 
 
 
 

Il-Pulizija 
 
v. 
 
Jonathan Sciberras 
 
 
 
Il-Qorti, 
 
1. Rat l-imputazzjonijiet migjuba mill-Pulizija Ezekuttiva 
kontra Jonathan Sciberras talli fl-24 ta’ Mejju 2010, ghall-
habta tas-2.00 a.m. gewwa Triq id-Duluri, Hamrun: 
 
(1) saq vettura bin-numru ta’ registrazzjoni CAS-429 u 
b’nuqqas ta’ hsieb, u bi traskuragni jew b’nuqqas ta’ hila 
fl-arti jew professjoni jew b’nuqqas ta’ tharis tar-
regolamenti tat-traffiku, habat ma’ vettura numru EBA-265 
u ma’ vettura ohra numru BGH-846 u involontarjament 
ikkaguna hsarat ghad-dannu ta’ Anthony Grima u Melanie 
Debarro rispettivament; 

(2) meta kien involut f’incident tat-traffiku ma’ l-istess 
vettura naqas li jieqaf u meta kien mehtieg, naqas li jaghti 
l-partikolaritajiet tieghu u d-dettalji tal-vettura li kien qed 
isuq kif mitlub mil-ligi, u/jew naqas li jirraporta l-imsemmi 
ncident lill-Pulizija jew Gwardjan Lokali; 
 
(3) saq vettura bin-numru CAS-429 meta kellu l-licenzja 
tas-sewqan sospiza u meta kien hekk skwalifikat milli jsuq 
b’sentenza tal-Qorti tal-Magistrati (Malta) datata hamsa ta’ 
Novembru 2009 (Magistrat Dr. Saviour Demicoli LL.D); 
(4) ikkommetta reat li hu punibbli bil-prigunerija waqt il-
perijodu attiv tas-sentenza sospiza mposta fuqu fil-hamsa 
ta’ Novembru 2009 mill-Qorti tal-Magistrati (Malta).   
 
Il-prosekuzzjoni talbet li l-imsemmi Jonathan Sciberras jigi 
skwalifikat mil-licenzji kollha tieghu tas-sewqan ghal 
perijodu ta’ zmien li l-Qorti jidhrilha xieraq; 
 
2. Rat is-sentenza tal-Qorti tal-Magistrati (Malta) bhala 
Qorti ta’ Gudikatura Kriminali tal-25 ta’ Novembru 2010 li 
permezz taghha dik il-Qorti sabet lill-appellant hati  ta’ l-
imputazjonijiet dedotti u, wara li rat l-Artikoli 28, 30 u 328 
tal-Kap. 9 u l-artikolu 59 tal-Kap. 65 tal-Ligijiet ta’ Malta, u 
l-MVR 67 iddikjarat li s-sentenza moghtija minn dik il-Qorti 
diversament presjeduta fil-konfront ta’ l-imsemmi 
Jonathan Sciberras fil-5 ta’ Novembru 2009, fejn gie 
kkundannat tliet xhur prigunerija sospizi ghal sentejn, tigi 
reza operattiva minnufih u inoltre kkundannatu ghal 
perijodu ta’ prigunerija iehor ta’ erba’ xhur effettivi, 
komplessivament ghalhekk seba’ xhur prigunerija. Inoltre 
ordnat l-iskwalifika tal-licenzja tas-sewqan ta’ l-istess 
Jonathan Sciberras ghal perijodu ta’ sentejn mid-data tas-
sentenza appellata; 
 
3. Rat ir-rikors ta’ appell ta’ Jonathan Sciberras 
ipprezentat fis-7 ta’ Dicembru 2010 li permezz tieghu talab 
li din il-Qorti tvarja u timmodifika s-sentenza appellata billi 
tiddikjarah mhux hati ta’ l-ewwel u t-tieni imputazzjonijiet u 
tilliberah minn kull htija taht dawn iz-zewg imputazzjonijiet 
u tikkonfermaha fejn instab hati tat-tielet imputazzjoni, 
b’dan illi tvarja l-piena u timponi piena aktar ekwa u gusta 



Kopja Informali ta' Sentenza 

Pagna 3 minn 7 
Qrati tal-Gustizzja 

tenut kont tac-cirkostanzi tal-kaz, u ghar-rigward ir-raba’ 
imputazzjoni tapplika d-diskrezzjoni taghha taht l-artikolu 
28B(2) tal-Kodici Kriminali; 
 
4. Rat is-sentenza preliminari moghtija minn din il-Qorti fl-
20 ta’ Lulju 2011 li permezz taghha rriformat is-sentenza 
appellata billi rrevokatha in kwantu sabet lill-appellant hati 
ta’ l-ewwel zewg imputazzjonijiet u minflok iddikjarat il-
procediment ezawrit fir-rigward ta’ l-ewwel imputazzjoni, u 
ddikjaratu mhux hati tat-tieni imputazzjoni u minnha 
lliberatu, filwaqt illi rrizervat li tipprovdi dwar il-piena wara 
li jsir pre-sentencing investigation report;  
 
5. Rat l-atti kollha tal-kawza; rat il-fedina penali aggornata 
ta’ l-appellant esebita mill-prosekuzzjoni b’ordni ta’ din il-
Qorti; semghet il-provi; semghet it-trattazzjoni; ikkunsidrat: 
 
6. Stante li l-ewwel u t-tieni aggravji ta’ l-appellant gew 
trattati u decizi permezz ta’ sentenza preliminari moghtija 
fl-20 ta’ Lulju 2011, din il-Qorti issa sejra tghaddi biex 
tikkunsidra t-tielet aggravju fejn l-appellant jghid li huwa 
mhuwiex qieghed jikkontesta t-tielet u r-raba’ 
imputazzjonijiet izda qieghed jikkontendi li l-piena hi harxa 
wisq u sproporzjonata ghac-cirkostanzi tal-kaz. L-
appellant jirreferi ghal dak li qalet l-ewwel Qorti fis-
sentenza taghha li “l-imputat webbes rasu, saq meta kellu 
l-licenzja tas-sewqan tieghu gja` sospiza, u b’hekk sfida 
lill-Qorti fil-gudizzju taghha u konsegwentement thoss li l-
Qorti ghandha tittratta mal-imputat bhala bniedem 
irresponsabbli ghall-ahhar.” Skond l-appellant dawn ir-
ragunijiet mhumiex korretti ghall-ahhar. 
 
7. L-appellant jispjega fl-ewwel lok li huwa mhux biss wera 
li ried jiehu responsabbilta` ghall-agir tieghu, izda sa 
dakinhar tas-seduta quddiem l-ewwel Qorti ghamel mezz 
li l-partijiet offizi jithallsu ghad-danni sofferti minnhom. Fil-
fatt huma ddikjaraw li kienu thallsu u li ma xtaqux ikomplu 
bil-proceduri kontra l-appellant. Barra minn hekk, 
ghalkemm allegatament ma baqax fuq il-post wara l-
incident ghaliex telaq wara ftit, meta kellmuh il-Pulizija 
huwa ammetta wara ftit u ddikjara li kien lest jaghmel 
tajjeb ghall-hsarat, kif ghamel. 

8. Fit-tieni lok, l-appellant jghid illi r-reat kontemplat fl-
artikolu 59 tal-Kap. 65 tal-Ligijiet ta’ Malta huwa reat li 
minnu nnifsu jikkontempla l-fatt li l-awtur agixxa bi ksur ta’ 
l-ordnijiet ta’ Qorti. Ma jfissirx allura li ghandu jigi dikjarat li 
sfida l-awtorita` tal-Qorti. Il-legislatur kien ben edott mill-
fatt li kull min jinsab hati ta’ dan ir-reat ser ikun bil-fors qed 
jigi dikjarat li kiser kundizzjoni mposta fuqu minn Qorti. 
Madanakollu l-legislatur ghazel it-triq tal-bilanc u specifika 
biss perijodu ta’ prigunerija massimu minghajr ma 
stabbilixxa l-minimu. Inoltre l-legislatur ikkontempla 
cirkostanzi specjali fejn il-hati jista’ jigi kkundannat biss 
multa. Ghalhekk l-ewwel Qorti ma kinitx ragjonevoli meta 
ddikjarat li l-appellant kien sfida lill-Qorti ghas-semplici 
raguni li huwa saq waqt li l-licenzja tieghu kienet sospiza, 
kif lanqas tat kaz il-fatt li kien assuma r-responsabbilta` 
tieghu meta hallas id-danni. 
 
9. Fit-tielet lok, l-appellant isostni li ma kienx edott mill-
gravita` ta’ l-imputazzjonijiet meta ddikjara li ma kellux 
bzonn ta’ assistenza legali. Huwa ghamel tali dikjarazzjoni 
biss ghax haseb li una volta kien hallas lill-vittmi u tali 
vittmi kienu kuntenti u ma xtaqux jipprocedu kontrih, allura 
l-kaz ma kienx wiehed gravi. Jghid li ma kienx jaf li r-reati 
addebitati lilu kienu jimponu habs. Minhabba l-fatt li ma 
kellux assistenza legali, ma kellu lil hadd li seta’ jaghmel 
sottomissjonijiet dwar piena. 
 
10. Fir-raba’ lok l-appellant jikkontendi li fid-dawl ta’ l-
ewwel u t-tieni aggravji, dawn diga` ghandhom iwasslu 
ghal riduzzjoni fil-piena. Apparti minn hekk, kwantu ghar-
raba’ imputazzjoni, din mhijiex imputazzjoni ta’ reat izda 
ta’ fatt u ghalhekk l-uniku reat li jista’ jinstab hati tieghu 
huwa dak li saq vettura waqt li kien skwalifikat milli jsuq. 
 
11. Fl-ahhar lok, ghal dak li jirrigwarda r-raba’ 
imputazzjoni u minghajr pregudizzju ghall-ewwel aggravju, 
l-appellant jghid li stante li l-ewwel imputazzjoni 
tikkontempla reat involontarju, tali imputazzjoni tinkwadra 
ruhha f’dak li jikkontempla l-artikolu 28B(2). 

12. L-appellant fl-ahharnett jghid li ghadu kemm sab 
impjieg u qed jipprova bil-mod jirritorna fit-triq it-tajba u 
ghalhekk ghandu jinghata l-ahhar opportunita`. Rinfaccat 
b’seba’ xhur prigunerija, huwa ben konsapevoli tal-
konsegwenzi serji li tali komportament igib mieghu. Jitlob 
ghalhekk li s-sentenza sospiza tal-5 ta’ Novembru 2009 
tigi estiza. 
 
13. Issa, kif indikat fil-paragrafu numru erbgha (4), din il-
Qorti rrizervat li tipprovdi dwar il-piena wara li jkun sar pre-
sentencing investigation report. In effetti dan ir-rapport 
thejja mill-ufficjal tal-probation Mary Rose Farrugia li 
xehdet fis-seduta tad-9 ta’ Novembru 2011 u pprezentat l-
istess rapport. Hija qalet li mhuwiex ndikat li l-appellant 
jispicca l-habs f’dan il-kaz. Semmiet numru ta’ fatturi, 
fosthom il-fatt li test li ghamlitlu ghal drogi rrizulta negattiv, 
u l-fatt li kkumpensa lis-sidien tal-vetturi danneggjati. Din 
il-Qorti zzid tghid ukoll illi l-fedina penali tieghu ma 
tirrizultax wahda refrattarja. 
 
14. Minbarra dak li rrizulta mir-rapport ta’ l-ufficjal tal-
probation u mix-xiehda taghha, irid jittiehed kont ukoll tal-
fatt illi bis-sentenza preliminari ta’ din il-Qorti ta’ l-20 ta’ 
Lulju 2011, il-procediment fir-rigward ta’ l-ewwel 
imputazzjoni gie dikjarat ezawrit filwaqt illi l-appellant gie 
lliberat mit-tieni imputazzjoni. Ghalhekk anke minhabba 
f’hekk irid ikun hemm temperament fil-piena peress illi l-
uniku reat li tieghu l-appellant instab hati huwa dak 
imsemmi fit-tielet imputazzjoni ghall-ksur ta’ l-artikolu 59 
tal-Kap. 65 tal-Ligijiet ta’ Malta. Issa, dan huwa kaz fejn 
jidher evidenti illi l-appellant irrejalizza li hemm 
konsegwenzi serji ghal min jikser il-ligi u ghal min ma 
jobdix ordnijiet tal-Qorti. Hija l-ligi stess, pero`, li 
tippermetti lill-Qorti tiehu in konsiderazzjoni c-cirkostanzi 
ta’ kull kaz partikolari sabiex tapplika dik il-piena li tkun 
adatta ghall-kaz li jkun taht konsiderazzjoni.  
 
15. Fil-fehma ta’ din il-Qorti, fid-dawl tac-cirkostanzi 
suesposti u r-rakkomandazzjoni ta’ l-ufficjal tal-probation, 
mhijiex idoneja sentenza mmedjata ta’ prigunerija u tara li 
huwa l-kaz li l-appellant – li diga` ghamel il-parti tieghu 
vis-à-vis dawk li sofrew hsara fil-karozzi taghhom – issa 

jaghmel il-kontijiet mas-socjeta` billi jaghmel perijodu ta’ 
servizz fi-komunita`. Din il-Qorti, wara li saqsiet lill-
appellant jekk hux lest li jaghmel tali xoghol u huwa 
ddikjara li kien lest li jaghmel dan ix-xoghol, sejra taghti l-
provvedimenti opportuni f’dar-rigward. 
 
15. Gie suggerit ukoll li s-sentenza sospiza ta’ prigunerija 
li kienet giet inflitta fuq l-appellant permezz tas-sentenza 
tal-Qorti tal-Magistrati (Malta) bhala Qorti ta’ Gudikatura 
Kriminali fil-5 ta’ Novembru 2009 tigi estiza a tenur ta’ l-
artikolu 28B(2) tal-Kap. 9 tal-Ligijiet ta’ Malta. Fid-dawl ta’ 
dak hawn fuq espost, u b’mod partikolari sabiex l-
appellant ikun jista’ jibda jwettaq servizz fil-komunita` bla 
dewmien,  tqis mehtieg tali provvediment. 
 
16. Ghal dawn il-motivi tiddeciedi billi tirriforma s-sentenza 
appellata, tirrevokaha in kwantu rrendiet operattiva s-
sentenza sospiza ta’ prigunerija moghtija mill-Qorti tal-
Magistrati (Malta) bhala Qorti ta’ Gudikatura Kriminali fil-5 
ta’ Novembru 2009 u in kwantu kkundannat lill-appellant 
ghal perijodu iehor ta’ erba’ xhur prigunerija, u minflok a 
tenur ta’ l-artikolu 11 tal-Kap. 446 qieghdha tqieghed lill-
appellant taht ordni ta’ servizz fil-komunita` bil-kundizzjoni 
li matul il-perijodu ta’ sena millum jaghmel xoghol bla hlas 
ghal mitejn siegha f’dak il-post u skond l-arrangamenti li 
jsiru mill-Ufficcju tal-Probation bl-approvazzjoni ta’ din il-
Qorti, u bil-kundizzjonijiet l-ohra indikati fl-istess ordni 
hawn anness. Dan l-ordni qed isir wara li din il-Qorti 
spjegat lill-appellant bi kliem li jiftiehem sew l-effett ta’ l-
ordni u li jekk huwa jonqos li jikkonforma ruhu ma’ l-ordni 
jew jaghmel xi reat iehor, huwa jkun jista’ jinghata 
sentenza ghar-reat originali. Inoltre a tenur ta’ l-artikolu 
28B(2) (b) tal-Kap. 9 tal-Ligijiet ta’ Malta, ghar-ragunijiet 
kollha fuq elenkati, tibdel l-ordni originali maghmul mill-
Qorti tal-Magistrati (Malta) bhala Qorti ta’ Gudikatura 
Kriminali fil-5 ta’ Novembru 2009 bis-sahha ta’ l-artikolu 
28A(1) ta’ l-istess Kap. 9 billi minflok il-perijodu operattiv 
hemm specifikat timponi perijodu iehor ta’ sentejn 
dekorribbli millum. Din il-Qorti spjegat lill-appellant bi kliem 
car ir-responsabbilta` tieghu taht l-artikolu 28B tal-Kap. 9 
jekk huwa jikkommetti matul il-perijodu operattiv reat li 
ghalih hemm piena ta’ prigunerija. Tattira l-attenzjoni tar-

Registratur tal-Qorti ghad-dmirijiet tieghu skond is-
subartikolu (8) ta’ l-artikolu 28A tal-Kap. 9. Fl-ahharnett 
tikkonferma s-sentenza appellata fil-bqija, b’dan illi l-
perijodu ta’ sentejn skwalifika tal-licenzja tas-sewqan ta’ l-
appellant jibda jiddekorri millum. 
 
 
 

< Sentenza Finali > 

